
      დასკვნა ფინანსური ანგარიშგების შესახებ 

 

        აჭარის ავტონომიური რესპუბლიკის მთავრობის    ხელმძღვანელობას 

  აუდიტის დეპარტამენტმა აჭარის ავტონომიურ რესპუბლიკაში ჩაატარა აჭარის 

ავტონომიური რესპუბლიკის მთავრობის აპარატის ფინანსური აუდიტი, რომელიც მოიცავს  

ბალანსს 2014 წლის 31 დეკემბრის მდგომარეობით,  ეკონომიკური კლასიფიკაციის 

შესაბამისად ხარჯების, არაფინანსური აქტივების საკასო ოპერაციების, ფინანსური 

აქტივებითა და ვალდებულებებით საკასო ოპერაციების, წმინდა ღირებულების, სხვა 

შემოსავლებიდან მიღებული სახსრების მოძრაობის, ფულადი გრანტების, არაფინანსური 

აქტივების მიღება-გასვლის, ფინანსური აქტივებისა და ვალდებულების ცვლილებებისა და 

ავტომანქანების ექსპლუატაციაზე გაწეული ხარჯების შესახებ ანგარიშგებების, ასევე 

ორგანიზაციის საქმიანობის და ფინანსური ოპერაციების კანონმდებლობასთან 

შესაბამისობა. 

          ხელმძღვანელობის პასუხისმგებლობა  

აჭარის ავტონომიური რესპუბლიკის მთავრობის აპარატის ხელმძღვანელობა  

პასუხისმგებელია გაწეული საქმიანობის კანონიერებასა და მიზნობრიობაზე, ფინანსური 

ანგარიშგების მომზადებასა და მის წარდგენაზე „საქართველოში ბუღალტრული 

აღრიცხვისა და ანგარიშგების შესახებ დებულების დამტკიცების თაობაზე“ საქართველოს 

პრეზიდენტის 1998 წლის 6 თებერვლის N70 ბრძანებულებით დამტკიცებული დებულების 

„ბიუჯეტის დაფინანსებაზე მყოფი ორგანიზაციების ბუღალტრული აღრიცხვის შესახებ“, 

საქართველოს ფინანსთა მინისტრის 2007 წლის 28 დეკემბრის N1321 ბრძანებით 

დამტკიცებული „ავტონომიური რესპუბლიკების ბიუჯეტებისა და ადგილობრივი 

თვითმმართველი ერთეულების ბიუჯეტების დაფინანსებაზე მყოფი ორგანიზაციების 

ბუღალტრული აღრიცხვის შესახებ“ ინსტრუქციისა და საქართველოს ფინანსთა მინისტრის 

2008 წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ N364 ბრძანების შესაბამისად 

და  ორგანიზაციის საქმიანობის და ფინანსური ოპერაციების კანონმდებლობასთან 

შესაბამისობის უზრუნველყოფა.  

აღნიშნული პასუხისმგებლობა მოიცავს შიდა კონტროლის სისტემის შემუშავებას, 

დანერგვასა და შენარჩუნებას, რაც საჭიროა ისეთი ფინანსური ანგარიშგების მომზადებისა 

და წარდგენისათვის, რომელიც არ შეიცავს შეცდომით ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

          აუდიტორის პასუხისმგებლობა 

აუდიტის დეპარტამენტი აჭარის ავტონომიურ რესპუბლიკაში პასუხისმგებელია, 

აუდიტის საფუძველზე გამოთქვას მოსაზრება წარმოდგენილ ფინანსურ ანგარიშგებაზე.  

აუდიტი წარიმართა უმაღლესი აუდიტორული ორგანოების საერთაშორისო 

სტანდარტების (ISSAI) შესაბამისად. აღნიშნული სტანდარტებით მოითხოვება აუდიტორის 

მიერ ეთიკის მოთხოვნების დაცვა, აუდიტის დაგეგმვა და წარმართვა იმგვარად, რომ 

მიღებულ იქნეს დასაბუთებული რწმუნება იმის შესახებ, შეიცავს თუ არა მოცემული 

ფინანსური ანგარიშგება არსებით უზუსტობას. 

აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ნაერთ ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის განსჯის 

საფუძველზე, რაც მოიცავს ფინანსური ანგარიშგების არსებითი უზუსტობების რისკების 

შეფასებას, რომლებიც გამოწვეულია თაღლითობით ან შეცდომით. ამ რისკების შეფასების 

დროს აუდიტორი განიხილავს, შესაფერისია თუ არა შიდა კონტროლი ფინანსური 

ანგარიშგების მომზადებისთვის, რომ განსაზღვრულიყო მოცემული გარემოებების 

შესაფერისი აუდიტორული პროცედურები და არა იმ მიზნით, რომ მოსაზრება გამოთქვას 

შიდა კონტროლის ეფექტიანობაზე. აუდიტი აგრეთვე გულისხმობს ხელმძღვანელობის მიერ 

გამოყენებულ სააღრიცხვო პოლიტიკისა და მნიშვნელოვანი სააღრიცხვო შეფასებების 

მართებულობის, ასევე მთლიანად ფინანსური ანგარიშგების წარდგენის შეფასებას. 

ჩვენს მიერ მოპოვებული აუდიტორული მტკიცებულებები საკმარისი და 

შესაფერისია აუდიტორული მოსაზრების გამოსათქმელად საჭირო საფუძვლის 

შესაქმნელად. 

         უპირობო  მოსაზრება 

ჩვენი აზრით, წარმოდგენილი ფინანსური ანგარიშგება ყველა არსებითი ასპექტის 

გათვალისწინებით სამართლიანად  ასახავს აჭარის ავტონომიური რესპუბლიკის მთავრობის 

აპარატის  ფინანსურ მდგომარეობას 2014 წლის 31 დეკემბრის მდგომარეობით, აგრეთვე მისი 

საქმიანობის ფინანსურ შედეგებსა და ფულადი სახსრების მოძრაობას იმ სააღრიცხვო 

პერიოდისთვის, რომელიც დასრულდა მოცემული თარიღით.  

მთავრობის აპარატის  საქმიანობა და ფინანსური ოპერაციები, ყველა არსებითი 

ასპექტის გათვალისწინებით, შესაბამისობაშია მოქმედი კანონმდებლობის მოთხოვნებთან. 

          მნიშვნელოვან  საკითხთა ხაზგასმა 

            ● შტატგარეშე მოსამსახურეები 

მთავრობის აპარატში აუდიტის პერიოდში დასაქმებულია 15 შტატგარეშე 

მოსამსახურე, რომელთა შრომითი ანაზღაურების სახით გაწეულია 105,9 ათასი ლარი. 

ხელშეკრულებებში არ არის მითითებული შესასრულებელ სამუშაოთა დასახელებები, 

აგრეთვე არ არის წარმოდგენილი ხელშეკრულების პირობების შესაბამისად გაწეული 

საქმიანობის შესახებ წერილობითი დადასტურება. აღნიშნული ნაკლოვანება ასახულია წინა 

პერიოდის აუდიტის შედეგებშიც. 

          ● შრომის ანაზღაურება 

2014 წლის დამტკიცებული ბიუჯეტის შესაბამისად აპარატს შრომის ანაზღაურების 

მუხლით განესაზღვრა 2600,4 ათასი ლარის ასიგნება. მათ შორის თანამდებობრივი სარგო 

1448,7 ათასი ლარი და პრემია 1138,2 ათასი ლარი. საბუღალტრო ჩანაწერების შესაბამისად 

2014 წელს აპარატს შრომის ანაზღაურების სახით გაცემული აქვს 2500,9 ათასი ლარი, რაც 

დაზუსტებული ბიუჯეტის 96,2 პროცენტია.  

 მთავრობის აპარატის მოხელეების წახალისების მიზნით 2014 წელს პრემიის სახით 

სულ გაცემულია 1083,9 ათასი ლარი, რაც შრომის ანაზრაურების სახით გაცემული თანხის 

43,3 პროცენტია, ხოლო თანამდებობრივი სარგოს სახით გაცემული თანხის 77,2 პროცენტია. 

პრემიის გაცემა ხდებოდა ყოველთვიურად და სადღესასწაულო დღეებში, კომისიის მიერ 

მიღებული გადაწყვეტილებების შესაბამისად. 

   2014 წელს მთავრობის აპარატში, კომპენსაციის მუხლით გაცემულია 13,5 ათასი 

ლარი, რაც „საჯარო სამსახურის შესახებ“ საქართველოს კანონის 109-ე მუხლის 

მოთხოვნების შესაბამისად, შტატით გათვალისწინებულ თანამდებობათა შემცირების გამო, 

სამსახურიდან გათავისუფლებულ მოხელეებზე გაცემული კომპენსაციაა.  

             ● ტრანსპორტის ექსპლუატაციისა და მოვლა-შენახვის ხარჯები 

  საბუღალტრო მონაცემების შესაბამისად, საანგარიშო პერიოდში, მთავრობის 

აპარატის ბალანსზე რიცხულ 14 ავტოსატრანსპორტო საშულების  ექსპლუატაციისა და 

მოვლა-შენახვისათვის  გაწეულია სულ 102,1 ათასი ლარის ფაქტიური ხარჯი. მათ შორის 

რემონტისა და ნაწილების შესყიდვისათვის გახარჯულია 27,0 ათასი ლარი და გახარჯულია 

39953 ლიტრი, 74,8 ათასი ლარის ღირებულების საწვავი. აღსანიშნავია, რომ ერთ 

ავტოსატრანსპორტო საშუალებას ჩაუტარდა 1600 ლარის ღირებულების სათუნუქე და 

სამღებრო სამუშაოები, თუმცა არ არის დაფიქსირებული დაზიანების გამომწვევი მიზეზები.  

   მთავრობის აპარატის კუთვნილი ავტოსატრანსპორტო საშუალებები 

განპიროვნებულია თანამდებობის პირებზე, ხოლო 3 ერთეული, აღრიცხულია როგორც 

მორიგე ავტოსატრანსპორტო საშუალება.  აღნიშნული ავტოსატრანსპორტო საშუალებების, 

მიერ საანგარიშო პერიოდში გახარჯულია 11846 ლიტრი საწვავი, რაც მთლიანი საწვავის 

ხარჯის 29,6 პროცენტია. აღსანიშნავია, რომ აპარატში არ ხდებოდა მორიგე 

ავტოსატრანსპორტო საშუალებების დანიშნულებისამებრ გამოყენების განმსაზღვრელი 

დოკუმენტების წარმოება, რითაც დადასტურდებოდა სამეურნეო ოპერაციის მოხდენის 

ფაქტი .    

         ● წარმომადგენლობითი ხარჯები 

მთავრობის აპარატის 2014 წლის დაზუსტებული ბიუჯეტის შესაბამისად 

წარმომადგელობითი ხარჯების გეგმა 320,0 ათასი ლარით განისაზღვრა. აუდიტის 

პერიოდში ამ მუხლით გაწეულია 218,2 ათასი ლარის საკასო ხარჯი, ანუ გეგმა 

შესრულებულია 68,2 პროცენტით. ამასთან აღსანიშნავია, რომ რიგ შემთხვევებში 

წარმომადგენლობითი ხარჯებიდან გაწეული კვებითი მომსახურებისას, შესაბამის 

დოკუმენტაციაში არ არის სრულყოფილად მითითებული ინფორმაცია თანმხლებ პირთა 

სახელის, გვარისა და სტატუსის შესახებ.  

           ●ბიუჯეტის  შედგენა - შესრულების მდგომარეობა 

           აჭარის ავტონომიური რესპუბლიკის მთავრობის აპარატის 2014 წლის დაზუსტებული 

საბიუჯეტო ასიგნება 4198,2 ათასი ლარით განისაზღვრა. საანგარიშო პერიოდში გაწეულია  

3373,1 ათასი ლარის საკასო ხარჯი, რაც საბიუჯეტო გეგმის 80,3 პროცენტია, ანუ საბიუჯეტო 

გეგმის შესრულებას 825,1 ათასი ლარი დააკლდა. ეკონომიკური კლასიფიკაციის მუხლების 

შესაბამისად -  ხარჯების გეგმა შესრულებულია 80,3 პროცენტით (გეგმა 3993,2 ათასი ლარი, 

ფაქტი 3208,2 ათასი ლარი); არაფინანსური აქტივების ზრდის მუხლის გეგმა - 78,9 

პროცენტით (გეგმა 189,0 ათასი ლარი, ფაქტი 149,0 ათასი ლარი), ხოლო  ვალდებულების 

კლების მუხლის გეგმა -100 პროცენტით (გეგმა და ფაქტი 16,0 ათასი ლარი).  

    საანგარიშო პერიოდში გაწეული საკასო ხარჯების დინამიკის ანალიზით ვლინდება, 

რომ ყველაზე დიდი მოცულობით ასიგნების ხარჯვა 392,1 ათასი ლარის ოდენობით 

განხორციელებულია დეკემბრის თვეში, რაც წლიური საკასო ხარჯის 11,6 პროცენტს 

შეადგენს. სხვა თვეების ანალოგიური მაჩვენებელი 6,2 პროცენტიდან (იანვარი) 10,5 

პროცენტამდე (სექტემბერი) მერყეობს. 2014 წლის დეკემბრის თვის საკასო ხარჯი, 

სექტემბრის, ოქტომბრისა და ნოემბრის თვეებში გაწეულ საკასო ხარჯზე შესაბამისად 39,3 

ათასი ლარით, 98,4 ათასი ლარით და 116,8 ათასი ლარით მეტია. წლის ბოლოსთვის 

დარჩენილი აუთვისებელი ასიგნებების მასშტაბური ხარჯვა, ზრდის საბიუჯეტო 

რესურსების არაეფექტიანი განკარგვის რისკს. 

2014 წელში გაწეული საკასო ხარჯები წარმოდგენილია შემდეგი პროპორციით 

 

 

             ●  ფაქტობრივ და საკასო ხარჯებს შორის ანალიზი 

მთავრობის აპარატის მიერ 2014 წელს, ხარჯების მუხლით  გაწეული ფაქტობრივი 

ხარჯი შეადგენს  3483,9 ათას ლარს, რაც საკასო ხარჯზე 275,9 ათასი ლარით მეტია. 

ცალკეული მუხლების მიხედვით საკასო და ფაქტიურ ხარჯებს შორის შემდეგი სხვაობებია: 

              საქონელი და მომსახურება  

საქონელი და მომსახურების ფაქტიური ხარჯი საკასო ხარჯზე 9,9 ათასი ლარით 

მეტია. კერძოდ: მივლინების მუხლში გაწეულია 44,7 ათასი ლარის ფაქტიური ხარჯი, ანუ 

საკასო ხარჯზე 0,2 ათასი ლარით მეტი, რაც ამ მუხლში არსებული დავალიანების 

დაფარვითაა გამოწვეული; ოფისის ხარჯების მუხლში გაწეულია 196,8 ათასი ლარის 

ფაქტიური ხარჯი, ანუ საკასო ხარჯზე 0,5 ათასი ლარით მეტი, რაც ნაშთად არსებული 

მარაგების ექსპლუატაციაში  გადაცემითაა გამოწვეული; ტრანსპორტის, ტექნიკისა და 

იარაღის ექსპლუატაციისა და მოვლა-შენახვის მუხლის ფაქტიური ხარჯი 102,1 ათას ლარს, 

ანუ საკასო ხარჯზე  4,7 ათასი ლარით მეტს შეადგენს, რაც ნაშთად არსებული მარაგების 

ექსპლუატაციაში  გადაცემითაა გამოწვეული. 

                  გრანტები 

          2014 წელს გრანტების მუხლით გაწეულია 82,1 ათასი ლარის ფაქტიური ხარჯი, რაც 

ქალაქ ბათუმის მუნიციპალიტეტის საკრებულოსათვის 34,9 ათასი ლარის ნარჩენი 

ხელფასები- 2500.9 

ათასი ლარი 

56% 

პრემია - 1083.9 ათასი 

ლარი 

24% 

კომპენსაცია - 13.5 ათასი 

ლარი 

0% 

შტატგარეშე მომუშავეთა 

ანაზღაურება-105.9 

ათასი ლარი 

3% 

მივლინება - 44.5 ათასი 

ლარი 

1% 

ოფისის ხარჯი - 197.3 

ათასი ლარი 

5% 

წარმომადგენლობითი 

ხარჯი - 218.2  

5% 

რბილი ინვენტარი და 

უნიფორმა - 2.3 ათასი 

ლარი 

0% 

ტრანსპორტის მოვლა-

შენახვა - 97.4 ათასი 

ლარი 

2% 

სოციალური 

უზრუნველყოფა - 14.2 

ათასი ლარი 

0% 

სხვა ხარჯები - 14.9 

ათასი ლარი 

0% 

არაფინანსური 

აქტივების ზრდა-149.0 

ათასი ლარი 

3% 

ვალდებულების კლება -

16.0 ათასი ლარი 

1% 

2014 წლის საკასო ხარჯი 

ღირებულების ავტომანქანა “HYUNDAI SONATA“-ისა და ხულოს მუნიციპალიტეტის 

საკრებულოსათვის 47,2 ათასი ლარის ნარჩენი ღირებულების ავტომანქანის  „LEXUS LX 470” 

-ის გადაცემითაა გამოწვეული. 

          ძირითადი კაპიტალის მოხმარება 

2014 წელს მთავრობის აპარატის ბალანსზე რიცხულ ძირითად აქტივებს, ცვეთის 

სახით დაერიცხა 183,9 ათასი ლარი.  
 

           ● სახელმწიფო შესყიდვები 

აჭარის ავტონომიური რესპუბლიკის მთავრობის აპარატის მიერ წლის განმავლობაში 

სახელმწიფო შესყიდვების განხორციელების მიზნით, გაფორმებულია 98 ხელშეკრულება. 

მათგან 15 ხელშეკრულება გაფორმდა გამარტივებული ელექტრონული ტენდერის 

საშუალებით, 7 კონსოლიდირებული ტენდერის საშუალებით, ხოლო  64  გამარტივებული 

შესყიდვის საშუალებით.  აჭარის  ავტონომიური  რესპუბლიკის  მთავრობის  აპარატის  

მიერ მსუბუქი ავტომობილების შესყიდვის მიზნიდ გამოცხადებულ იქნა  გამარტივებული 

ელექტრონული ტენდერი1. შესყიდვაში გამარჯვებულად გამოცხადდა  ერთადერთი 

პრეტენდენტი  სს  „ჰიუნდა  ავტო  საქართველო“.  აღსანიშნავია,  რომ  გამარჯვებულის მიერ 

არ იყო წარმოდგენილი, სატენდერო წინადადებით მოთხოვნილი უსაფრთხოების 

დამადასტურებელი დოკუმენტი2. 

 

 აუდიტის ანგარიშის გასაჩივრების წესი      

  საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ სახელმწიფო აუდიტის 

სამსახურში. 

 

ირაკლი ანანიძე 

უფროსი აუდიტორი 

 

გოჩა შარაბიძე 

უფროსი აუდიტორი  

 

31 მარტი 2015 წ. 

                                                           
1
  SPA140020775 

2
 NCAP (ევრო ქრაშ ტესტი), IIHS (ამერიკული ქრაშ ტესტი) 

ანგარიშგების ფორმები 

